
Alkatea:

Ibai Iriarte San Vicente

Zinegotziak:

Lore Agirre Zipitria
Hasier de los Rios Soraluze

Idazkaria:

Jose Luis Unanue Ugalde.

 Kontuhartzailetzako Teknikaria:

Paulino Alonso Eraso.

Tolosako Udaletxean,  bi  mila  eta  hamalauko
uztailaren  hamaikan,  goizeko  10:00etan
Gobernu  Batzarra  bildu  da  ohizko  bilera
egiteko.  Mahai-burua  alkatea  izan  da  eta
alboko  zinegotziak  agertu  dira,  eguneko  gai
zerrendan agertzen diren puntuak tratatzeko. 

   1.- Aurreko akta onartzea.

 2.- Korreo 9ko patio pribatuaren lagapena
Tolosako Udalaren alde.

 3.- Santa  Lutzia  auzoan  mintegi  bat
egiteko proiektua. Proiektua eta obrak
kontratatzeko  baldintza  pleguak
onartzea.

4.- Gipuzkoako  Bertsozale  Elkartearen
diru laguntza.

5.- 2014ko kultur subentzioen banaketa.

6.- Tolosako  hondakin  sistema
berriarentzat  irekiera  sistema
elektronikoak hornitzea. Esleipena.

7.- Tolosako  hondakin  sistema
berriarentzat  txartel  elektronikoak
hornitzea. Esleipena.

  8.- 20/2014  zenbakia  duen  faktura-    
zerrenda.

1.- Aurreko  akta onartzea.

Alkateak bilerari hasiera eman ondoren, 2014ko  uztailaren 4an egindako batzarraren
akta aztertu eta aho batez onartu da.



2.- Korreo 9ko patio pribatuaren lagapena Tolosako Udalaren alde  .  

Tolosako Udalaren helburu nagusienetako bat, Alde Zaharrari dagokionez, beti izan da
kaleen atzekaldean dauden patioak txukuntzea eta  herritarrei  zabaltzen joatearena.
Aldiz, oso prozesu geldoa eta garestia da honakoa, batik bat, urte luzeetan gauzatu
behar baita.

Alde  Zaharreko  patioak  gutxianaka  zabaltzeko  eta  bertarako  sarrerak  edo  oinezko
pasoak bermatzeko aukeratako bat Korreo 9ko eraikin berria eraikitzearena izan zen.

Ipuru Eraikuntzak, S.L.,  enpresak Korreo 9 kalean 8 etxebizitza eta 2 lokal komertzial
eraikitzeko proiektua aurkeztu eta eraikitze baimena eskatu zuen. Aukera hau erabiliz,
Tolosako  Udalak  eraikitze  proiektuari  baldintza  batzuk  ezarri  zizkion.  Horien  artean,
eraikinaren  kaleko  sarrera  nagusitik  eraikinaren  atzekaldeko  patiorako  sarrera
bermatzearena izan zen, nahiz eta sarrera hau erabiliz atzekaldean topatzen den lehen
patio zatia pribatua izan.

2014ko  maiatzaren  29an,  idatzi  bidez,  Gorka  Lekunberri  Oyarzabalek,  Ipuru,  S.L.,
Sustatzailea ordezkatuz, Korreo kaleko 9 zenbakian eraiki ziren zortzi etxebizitza eta
lokal  komertzialen  Lehen Erabilpen baimena eskatu  zuen.  Honela, Korreo kalea  eta
Plaza Zaharra, atzekaldeko patiotik,  bat egiteko udal  asmoei  aukera  berri  bat eman
nahian eta Ipuru, S.L., Korreo 9ren atzekaldean dagoen patio pribatuaren jabea denez,
Tolosako Udalari eskaintzen dio lur zati honen lagapena, karga modala duen dohaintza
modura,  trukean  Lehen  Erabilpen  Espedienteak  sortuko  lituzkeen  tasen  exentzioa
eskatzen duelarik.

Hari honetatik, jabetza eskritura publikoaren arabera, 2011ko urtarrilaren 7an eskuratu
zuen sustatzaileak 84 m2ko azalera duen patio pribatu hau (1.803 zenbakidun finka
erregistrala) 40.219€ren truke. Modu honetan, egungo datu erregistralak eskuan izan
gabe,  eskriturari  erantsitako  jabego  erregistroko  ziurtagiriaren  arabera  patio  honek
dituen  karga bakarrak  bi  mendekotasun ditu:  batetik,  patioa  ezin  dela  lehen  pisutik
goranzko  eraikinekin  estali  eta,  bestetik,  alboko  eraikinaren  hainbat  elementu  bere
azalerarengatik egotea onartu beharra. 

Ikusita 2014ko ekainaren 16an Hirigintza teknikariak informe bat igorri zuela zeinetan
ondasunaren  balioa  36.288,00  eurotan  baloratzen  zuen,  eta  kontuan  hartuta
sustatzaileak eskatzen duen kopurua oso txikia dela, lehen erabilerako tasaren kopurua
1807, 58 eurotakoa baitzen, ondasun higiezinaren dohainezko lagapena karga modala
duen dohaintza modura ulertzen da. 

Aztertuta igorri den dokumentazio guztia, Hirigintza teknikariaren informea ikusita eta
ekainaren  13ko  1372/1986  Errege  Dekretuaren  12.  artikuluaren,  Estatuko  Lurzoru
Legearen  23.  artikuluaren  eta  Alde  Zaharraren  Plan  Bereziaren  19bis  artikuluaren
arabera, Gobernu Batzarrak, aho batez eta Alkateak emandako eskumenak erabiliz, 



E R A B A K I    D A

LEHENA. Ipuru, S.L., enpresak proposatutako Korreo kaleko 9ren atzekaldean dagoen
patio pribatuaren (1.803 zenbakidun finka erregistrala) dohainezko lagapena onartzea
beste kargarik ez badago, zeina Udalari proposatua izan zitzaion, 2014ko maiatzaren
29an Gorka Lekunberri  Oyarzabalen  eskutik,  karga modala  duen dohaintza  modura
esleituz.

BIGARRENA. Eskuratzeari  buruzko  idazpena  egitea  Herri  Ondasun  Inbentarioan
eguneratzeko helburuarekin, behin perfekzionatua izan ondoren. 

HIRUGARRENA.  Aipatutako  kostubidezko  baldintza  betetzea  Udaleko  Aurrekontuei
dagokion partiden gain.

LAUGARRENA. Alkateari ahalmena ematea espedientetik eratortzen diren dokumentu
guztiak  sinatzeko,  horien  artean  ondasun  higiezinaren  eskuratzearen  Eskritura
publikoaren  sinadura,  eta  lagatzaileak  ezarritako  kostubidezko  baldintzaren
betetzearentzat beharrezko diren gestio guztiak burutzeko. 

BOSGARRENA  .   Jabetza Erregistroari beharrezkoa den dokumentazioa igortzea egokiak
diren idazpen erregistralak egin ditezen, legedi hipotekarioaren arabera. 

SEIGARRENA.  Erabaki honen berri ematea pertsona interesatuei,  jakinaraziz deituak
diren unean agertu beharko dutela aipatutako esleipenaren Eskritua publikora altxatzeko.

ZAZPIGARRENA.-Korreo 9ko etxebizitzen eta lokalen Lehen Erabilpen Baimena dela
eta, sortuko litzatekeen tasa konpentsatzea Ipuru, S.L., enpresari.

3.- Santa  Lutzia  auzoan  mintegi  bat  egiteko  proiektua.  Proiektua  eta  obrak
kontratatzeko baldintza pleguak onartzea.

Santa  Lutzi  auzoan  mintegi  bat  egiteko  proiektua  idatzi  du  Udal  Bulego Teknikoak
2014ko ekaineko datarekin.

Ikusita Hirigintza Batzordeak uztailaren 4an egindako proposamena eta berarekin ados,
Gobernu Batzar honek, aho batez eta alkateak emandako ahalmenez baliatuta,



E R A B A K I   D U

LEHENA.- Onartzea Santa Lutzi  auzoan mintegi  bat egiteko proiektua, udal  Bulego
Teknikoak idatzia 2014ko ekaineko datarekin.

BIGARRENA.-  Onartzea  Santa  Lutzi  auzoan mintegi  bat  egiteko proiektuan  jasota
dauden  obrak  publizitaterik  gabeko  prozedura  negoziatuaren  bidez  kontratatzeko
espedientea. Lizitazio tipoa da 66.790,86 euro (BEZa barne).

HIRUGARRENA.- 66.790,86 euroko gastua, onartzea.

LAUGARRENA.-  Onartzea  klausula  administratibo  partikularren  agiria,  aipameneko
obrak  kontratatzeko,  eta  adjudikazio  prozedurari  hasiera  ematea  dagozkion
gonbidapenak eginez.

4.- Gipuzkoako Bertsozale Elkartearen diru laguntza.

Gipuzkoako  Bertsozale  Elkarteak  bi  jarduera  nagusi  antolatzen  ditu.  Herri  mailako
bertso eskola eta Sanjoanetako bertso emanaldia.

Ikusita  Udal  aurrekontuetan 6.000€-ko diru  laguntza  nominatiboa  jasotzen dela,  eta
Kultura Batzordeak egin duen diktamenarekin bat etorriz, Gobernu Batzar honek, aho
batez eta alkateak emandako ahalmenez baliatuta,

E R A B A K I   D U

LEHENA.-  Gipuzkoako  Bertsozale  Elkarteari  2013/14  ikasturteko  jarduerengatik
6.000€-ko diru laguntza nominatiboa ematea.

BIGARRENA.-  Erabaki  honen  berri  ematea  Gipuzkoako  Bertsozale  Elkarteari,
Kontuhartzailetzari eta Kultura departamentuari.

5.- 2014ko   Kultur   subentzioen banaketa  .

Kultura Batzordeak aurtengo uztailaren 8an egindako batzarrean 2014ko kultura diru
laguntzen banaketari buruz jaulki duen diktamena azterturik, Gobernu Batzar honek,
aho batez eta alkateak emandako ahalmenez baliatuta,

E R A B A K I    D U

LEHENA.- Onartzea 2014ko ondoren aipatzen den kulturako diru banaketa hau:

Hodeiertz Abesbatza 6.030
Hodei Truk Abesbatza 1.980



Udaberri dantza taldea 7.000
Isidro Larrañaga Akordeoi Orkestra 1.530
Arimaz orkestra 1.080
Gainditzen elkartea 2.430
Andia Elkartea    540
Antxon Bandres Bidaiaren Txokoa    500
Laskorain Abesbatza    720
Targazki elkartea    540
DENERA 22.350

BIGARRENA.- Laguntzaren %75a aurreratzea dokumentu hauek aurkeztutakoan:

 - Gipuzkoako Foru Aldundiaren ziurtagiri eguneratua, elkarteak zerga
obligazio formalak betetzen dituela azalduko duena.

- Gizarte Segurantzaren Diruzaintza Orokorreko ziurtagiria, elkarteak
erakunde horrekiko zorrik ez daukala.

HIRUGARRENA.-  Erabaki  honen  berri  ematea  Kontuhartzailetzari,  Kultura
departamentuari eta interesatuei.

6.- Tolosako  hondakin  sistema  berriarentzat  irekiera  sistema  elektronikoak
hornitzea. Esleipena.

2014ko  ekainaren  6an  Gobernu  Batzordeak  izenburuan  aipatzen  den  zerbitzua
kontratatzeko adjudikazio prozedura arautzeko baldintza administratibo partikularrak eta
kontratazio gastua onartu zuen.

2014ko  ekainaren  9an  hiru  enpresei  prozeduran  parte  hartzeko  gonbidapena  bidali
zitzaien: Hurbiltzen Contactless, S.L. Dorlet S.A.U eta Salto Systems S.L-ri. 

Ekainaren  20an  proposamenak  bidaltzeko  epea  bukatu  zen  eta  hiru  hauetatik  bi
aurkeztu ziren.

Hurbiltzen Contactless, S.L., eta 

 Dorlet S.A.U



Ingurumen  teknikariaren  txostenaren  arabera,  Dorlet,  S.A.U,  enpresa  izan  da
eskaintza onuragarriena aurkeztu duena.

Beraz,  aipatutakoa kontuan  izanik  eta  Ingurumen  teknikariak  egin  duen
proposamenarekin  bat  etorriz,  Gobernu  Batzar  honek,  aho  batez  eta  alkateak
emandako ahalmenez baliatuta,

E R A B A K I   D U

LEHENA.-  Hurbiltzen  Contactless,  S.L.,  enpresa  prozeduratik  kanpo uztea,  lizitazio
prezioa gainditzen duelako,

BIGARRENA.- Dorlet, S.A.U,  enpresari esleitzea honako kontratua:

“Tolosako hondakin sistema berriarentzat irekiera sistema elektronikoak hornitzekoa”.

Honako ezaugarri nagusiak izango ditu:

Prezioa: 57.323,00€ (BEZa gabe)

Epea: 4 aste.

HIRUGARRENA.-  Kontratua  sinatu  aurretik  2.866,15€-ko  behin  betiko  fidantza
jartzeako eskatzea Dorlet ,S.A.U, enpresari.

LAUGARRENA.-  Erabaki  honen  berri  ematea  Kontuhartzailetzari,  Ingurumen
departamentuari, adjudikatzaileari eta  Hurbiltzen Contactless, S.L, enpresari.

7.- Tolosako    h  ondakin  sistema  berriarentzat  txartel  elektronikoak  hornitzea.  
Esleipena.

2014ko  ekainaren  6an  Gobernu  Batzordeak  izenburuan  aipatzen  den  zerbitzua
kontratatzeko adjudikazio  prozedura  arautzeko baldintza  administratibo  partikularrak
eta kontratazio gastua onartu zuen.

2014ko  ekainaren  9an  hiru  enpresei  prozeduran  parte  hartzeko  gonbidapena bidali
zitzaien:  Hurbiltzen Contactless, S.L, Dorlet S.A.U eta Salto Systems S.L-ri. 

Ekainaren  20an  proposamenak  bidaltzeko  epea  bukatu  zen  eta  hiru  hauetatik  bi
aurkeztu ziren:

Hurbiltzen Contactless,  S.L, eta Dorlet , S.A.U.



Ekainaren 20an bi enpresa hauek aurkeztutako dokumentazioa aztertu zen. Bi enpresak
eskatutako kaudimen tekniko zein ekonomikoa betetzen dute. 

Ingurumen  teknikariaren  txostenaren  arabera  Dorlet,  S.A.U,  enpresa  izan  da
eskaintza onuragarriena aurkeztu duena.

Beraz,  aipatutakoa kontuan  izanik  eta  Ingurumen  teknikariak  egin  duen
proposamenarekin  bat  etorriz,  Gobernu  Batzar  honek,  aho  batez  eta  alkateak
emandako ahalmenez baliatuta,

E R A B A K I   D U

LEHENA.- Dorlet, S.A.U,  enpresari esleitzea honako kontratua:

“Tolosako hondakin sistema berriarentzat txartel elektronikoak  hornitzekoa”.

Honako ezaugarri nagusiak izango ditu:

Prezioa: 12.570,00€ (BEZa gabe)

BIGARRENA.- Kontratua sinatu aurretik  628,50,00€-ko behin betiko fidantza  jartzeko
eskatzea Dorlet, S.A.U, enpresari.

HIRUGARRENA.-  Erabaki  honen  berri  ematea  Kontuhartzailetzari,  Ingurumen
departamentuari eta lizitatzaileei.

  8.- 20  /2014 zenbakia duen faktura-zerrenda  .

Kontuhartzailetzak   20/2014 faktura  zerrenda  aurkeztu  du;  302.206,36€-koa,  hain
zuzen ere.

Hortaz, zerrenda azterturik, Gobernu Batzar honek, aho batez eta alkateak emandako 
ahalmenez baliatuta,

E R A B A K I   D U

LEHENA.- 20/2014  faktura zerrenda onartzea. 



BIGARRENA.-  Onarpenaren berri ematea Kontuhartzailetzari.

Eta besterik gabe, bilera amaitutzat jo da 11:00etan.

    ALKATEA                                                      IDAZKARIA    


